
УСАИД помага на компаниите од Чаир во пристапот до финансии 
 
Со цел компаниите од цела Македонија да бидат запознаени како да се добие пристап до 
финансии, на 4 март во Чаир се одржа локална конференција на финансиска платформа 
“Успешен пристап до финансии”.  Претставници на водечките македонски банки и финансиски 

институции, вклучително и Македонската банка за поддршка на развојот, НЛБ Лизинг и ПроКредит 

Банка ги презентираа своите корпоративни финансиски производи и услуги пред повеќе од 60 
компании од општина Чаир. Конференцијата беше организирана од страна на УСАИД Проектот 
за конкурентност во соработка со Австриската развојна соработка и општина Чаир. 

 
“Компаниите во Македонија имаат потреба од финансии за да инвестираат во нови технологии и 
подобрени деловни практики со цел да се поттикне нивниот развој и способноста да бидат 

конкурентни на глобалните пазари,” рече Мајкл Фриц, директор на мисијата на УСАИД.   “Ние 
сакаме да ги видиме македонските компании како се натпреваруваат и победуваат на 
глобалните пазари, како придонесуваат за поголема вработеност и извоз, и придонесуваат за 
зголемување на животниот стандард во Македонија.” 

 
“Глобалната економска криза не ги заобиколи ни компаниите во нашата општина, и притоа им 

беше отежнат пристапот до финансиските институции на бизнисите за да можат да го зголемат 
оперативниот капитал” рече Изет Меџити, градоначалник на општина Чаир. “Имајќи го ова во 

предвид, општината Чаир во соработка со нашите партнери ја организираше оваа 
конференција со цел да ги насочи компаниите од нашата општина кон успешен пристап до 
нови финансии.”  

 
Од самиот почеток со работењето, ПроКредит Банка има доделено околу 100,000 кредити на 
мали и средни претпријатија, за поддржка на нивниот раст и експанзија на пазарот. Оваа 
година, на компаниите особено им е потребна финансиска поддршка; оттаму ние подготвивме 

специјални бизнис пакети и притоа обезбедуваме подобри банкарски услуги за МСП,” рече 
Валентина Никовска, извршен директор во ПроКредит Банка.           

 
Од самите почетоци на финансиската платформа во септември 2008, УСАИД Проектот за 

конкурентност им помогна на 45 компании за да имаат успешен пристап до 9,63 милиони 
американски долари во надворешно финансирање, што доведе до нови инвестиции во 
вредност од 16.3 милиони американски долари.  Овие компании имаат отворено 513 нови 

работни места и го имаат зголемено извозот за 8.6 милиони американски долари.  

Финансиските консултанти од финансиската платформа имаа клучна задача во тој успех со тоа 
што им помогнаа на компаниите да подготват издржани бизнис планови кои им овозможуваат да 
добијат пристап до локално достапните финансиски производи за да го прошират своето 

деловно работење.   
 
ЗАБЕЛЕШКА ЗА УРЕДНИЦИТЕ:     
Американскиот народ, преку УСАИД, има инвестирано околу 500 милиони американски долари во 
Македонија од 1993. УСАИД спроведува проекти со кои се зголемуваат инвестициите, се отвораат работни 
места, се намалува корупцијата, и се подобрува квалитетот на образованието во Македонија. Со овие 
иницијативи се поддржува транзицијата на Македонија кон стабилна демократија и нејзино успешно 
интегрирање во Европската Унија. УСАИД обезбедува економска и хуманитарна помош во повеќе од 100 
земји. За повеќе информации упатете се на http://macedonia.usaid.gov.  


